
					Kaca puniki kavalidasi
ulangun sajeroning maplayanan, sakewanten taler nenten sandang nistayang indik daging kasuksman sane dahat nyuksma sajeroning puisi inucap. Daging kasuksman sane janten nentan pacang medal saking pangawi tuna pangaweruh, tuna ring panglimbak prakempan aab jagate. Sapunika teler tata cara nguak lawangan basa-basita sekadi imba-imba metaforis, sarana kanti pangawi nguripang kawentenipun i punyan-punyanan, i batu, i beburon miwah sane tiosan mangdene pikanten rasa basanipun sekadi panglaksanan i manusa, makamiwah kajantenang ungguan genah ipun. Kawentenan puniki kajantenang antuk bebaos: bebek, bang kembang, babuang, kembungan angin, don campiung, jaran, dedalu, ancruk, lindung, miwah sane lianan. Puisi Bali Modern Made Taro puniki nguehin para janane panglemek  sajeroning ngamargayang kauripan ring mercapada. Minakadi ring daging jagat sane tan manut, sane nganjudang i manusa ring daging kewentenan jagate sane tan patut. Antuk punika puisi Made Taro puniki patut pisan wacenin. Punapi ke mawinan? Santukan puisi puniki prasida ngawe ida dane miwah sapa sira ugi, pacang prasida ica kalih ngicain ragan ida dane soang-soang. 

Sangkaning galah punika titiang ngaturang suksmaning manah majeng ring Bapak Made Taro sane sampun cumpu tur sampun ngadungang rasa 
prakanti percaya ring Balai Bahasa Denpasar, nerbitang pupulan puisi puniki. Suksma taler aturang titiang ring  Pemerintah Kota Denpasar sane sampun mapaica wantuan malarapan saking program kerja sama kebahasaan dan kesusastraan sane  sampun mamarga becik punika. Taler nenten lali titiang ngaturang suksmaning manah majeng ring Drs. Made Budiasa, M. Si. pinaka pangoreg basa, kalih ring Ida Bagus Martinaya pinaka pangorten utawi ilustrator cakepan puniki

